
Shri Varadarajastavah 2

ஶ்ரீவரத³ராஜஸ்தவ: 2

அப்பய்யதீ³க்ஷிதேந்த்³ரவிரசித: ।
(காஞ்ச்யாம் வரத³ராஜக்ஷேத்ரே)
உத்³தா⁴ட்ய யோக³கலயா ஹ்ரு’த³யாப்³ஜகோஶம்

த⁴ந்யைஶ்சிராத³பி யதா²ருசி க்³ரு’ஹ்யமாண: ।
ய: ப்ரஸ்பு²ரத்யவிரதம் பரிபூர்ணரூப:

ஶ்ரேய:ஸ மே தி³ஶது ஶாஶ்வதிகம் முகுந்த:³ ॥ 1॥
ஜாதோ ந வேத்தி ப⁴க³வந்ந ஜநிஷ்யமாண:

பாரம் பரம் பரமபூருஷ தே மஹிம்ந: ।
தஸ்ய ஸ்துதௌ தவ தரங்கி³தஸாஹஸிக்ய:

கிம் மாத்³ரு’ஶோ பு³த⁴ஜநஸ்ய ப⁴வேந்ந ஹாஸ்ய: ॥ 2॥
மந்யே நிஜஸ்க²லநதோ³ஷமவர்ஜநீய-

மந்யஸ்ய மூர்த்⁴நி விநிவேஶ்ய ப³ஹிர்பு³பூ⁴ஷு: ।
ஆவிஶ்ய தே³வ ரஸநாநி மஹாகவீநாம்

தே³வீ கி³ராமபி தவ ஸ்தவமாதநோதி ॥ 3॥
நேதஸ்ததா²பி தவ நிர்மமலோகஸேவ்யாம்

மூர்திம் மதா³வலமஹீத⁴ரரத்நபூ⁴ஷாம் ।
வைகுண்ட² வர்ணயிதுமஸ்மி த்⁴ரு’தாபி⁴லாஷ:

த்வந்நாமரூபகு³ணசிந்தநலாப⁴லோபா⁴த் ॥ 4॥
மந்யே ஸ்ரு’ஜந்த்வபி⁴நுதிம் கவிபுங்க³வாஸ்தே

தேப்⁴யோ ரமாரமண மாத்³ரு’ஶ ஏவ த⁴ந்ய: ।
த்வத்³வர்ணநே த்⁴ரு’தரஸ: கவிதாதிமாந்த்³யாத்

யஸ்தத்தத³ங்க³சிரசிந்தநபா⁴க்³யமேதி ॥ 5॥
காஞ்சீ மஹார்க⁴மணிகாஞ்சநதா⁴மசித்ரா

விஶ்வம்ப⁴ராம் விபு³த⁴நாத² விபூ⁴ஷயந்தீ ।
பா⁴தா க³ஜாத்³ரிஶிக²ரே தவ ப⁴க்தசிந்தா-

ஶ்ரீவரத³ராஜஸ்தவ: 2

ரத்நேந ராஜதிதராம் ஶுப⁴விக்³ரஹேண ॥ 6॥
அஸ்யாம் ப⁴வந்தமபி⁴த:ஸ்தி²தது³க்³த⁴ஸிந்தௌ⁴

மத்⁴யே த்ரயீமய மஹாரவிமண்ட³லஸ்ய ।
பஶ்யந்நத: ⁴க்ரு’தசதுர்முக²விஷ்டபாயாம்

தா⁴மத்ரயேऽபி குதுகம் விஜஹாதி வித்³வாந் ॥ 7॥
அஸ்யாமமேயகு³ணபுர்யபராஜிதாயாம்

அஶ்வத்த²வர்யஜுஷி தி³வ்யஸர:ஸமீபே ।
மத்⁴யே ஹிரண்மயக்³ரு’ஹம் மஹிஷீயுதம் த்வாம்

த்³ரு’ஷ்ட்வா ஜநோ ந புநரேதி ப⁴வாந்தரார்திம் ॥ 8॥
ஸம்ப்ராப்ய து³க்³த⁴தடிநீவிரஜாம் விஶுத்³தா:⁴

ஸந்தோ ப⁴வத்³ப⁴ஜநதா³ம் பத³மாக³தாஸ்தே ।
த்வத்பாத³தோயதுளஸீகுஸுமேஷு லக்³நம்

க³ந்த⁴ம் ரஸம் ச க³ருட³த்⁴வஜ தே லப⁴ந்தே ॥ 9॥
ஸௌவர்ணஸாலவலயாந் ஸமநுப்ரவிஶ்ய

கோஶாநிவ த்ரித³ஶநாயக கோऽபி த⁴ந்ய: ।
ஆநந்த³வல்ல்யுதி³ததி³வ்யப²லாநுரூபம்

ரூபம் த்வதீ³யமவலோகயதேऽபி⁴ரூபம் ॥ 10॥
மாதங்க³ஶைலமணிஶ‍்ரு’ங்க³மஹாவிமாந

ஸோபாநபர்வசதுருத்தரவிம்ஶதிர்வா ।
தாமேவ தத்த்வவிததிம் புருஷோ விலங்க்⁴ய

பஶ்யந்ப⁴வந்தமுபயாதி ப⁴வாப்³தி⁴பாரம் ॥ 11॥
நாபாரி லப்³து⁴மரவிந்த³பு⁴வாऽபி ஸாக்ஷாத்³-

யம் பூர்வமீஶ்வர விநா ஹயமேத⁴புண்யம் ।
அந்யைரநாப்ய ஸ கத²ம் தவ புண்யகோடிம்

ப்ராப்யஸ்த்வதா³க்ரு’திவிலோகநஜ: ப்ரமோத:³ ॥ 12॥
ப்ரத்யங்முக²ம் தவ க³ஜாசலராஜரூபம்

ப்ரத்யங்முகா²ஶ்சிரதரம் நயநைர்நிபீய ।
அஸ்தா²நமாப்தவசஸாமவிதர்கணீய-

மாஶ்சர்யமேததி³தி நிஶ்சயமாவஹந்தே ॥ 13॥

ஶ்ரீவரத³ராஜஸ்தவ: 2

யஸ்மிஞ்ஜஹாத்யதிஶயோக்திரலங்க்ரு’தித்வம்
ந்யூநோபமாத்வமுபமா ஸமுபைதி ஸர்வா ।

ஸூக்ஷ்மஸ்வபா⁴வகலநாபி ச ந ப்ரதர்க்யா
தத்³வர்ணயாமி ப⁴வத: கத²மாபி⁴ரூப்யம் ॥ 14॥

லக்ஷ்ம்யா: ப்ரியோऽஸி ரதிகேலிக்ரு’த: பிதாஸி
விஶ்வைகமோஹநரஸஸ்ய ச தே³வதாऽஸி ।

ஆவாஸபூ⁴மிரஸி ஸர்வகு³ணோத்தமாநாம்
வைகுண்ட² வர்ணயது கஸ்தவ ரூபரேகா²ம் ॥ 15॥

ஸர்வோத்தரோऽஸிஸகலத்ரித³ஶாஶ்ரயோऽஸி
ஜ்யோதிஶ்ச²டாக⁴டிதசக்ரபரிஷ்க்ரு’தோऽஸி ।

ஶ‍்ரு’ங்கா³ரஶேவதி⁴ரஸி த்³விபஶைலமௌலே
கல்யாணரூப இதி கஸ்த்வயி சித்ரவாத:³ ॥ 16॥

அங்கா³நி தே நிகி²லலோகவிலோசநாநாம்
ஸம்பா⁴வநீயகு³ணஸம்ஸரணாநி ஸத்யம் ।

யேஷ்வேகமாப்ய ந புராऽதி⁴க³தம் ஸ்மரந்தி
வாஞ்ச²ந்தி நாந்யத³பி லப்³து⁴மதோ³ விஹாய ॥ 17॥

ஏகத்ர மந்மத²மஜீஜநதி³ந்த³ராயாம்
பூர்வம் ப⁴வாநிதி பு³தா⁴ கிமபூர்வமாஹு: ।

அத்³யாபி தம் ந ஜநயஸ்யரவிந்த³நாப⁴
காஸு ப்ரஸந்நமது⁴ரஸ்மிதகாமிநீஷு ॥ 18॥

நிக்ஷிப்ய ஹ்ரு’த்த்வயி புநர்லப⁴தே ந கோऽபி
நிர்யாத இத்யதி⁴ப ந த்வயி சித்ரமேதத் ।

ஹத்வா ஹடா²ந்ம்ரு’க³த்³ரு’ஶாம் ஹ்ரு’த³யாநி யஸ்த்வ-

மேவம் நிலீய கில திஷ்ட²ஸி ஶைலஶ‍்ரு’ங்கே³ ॥ 19॥
மோஹம் ஜக³த்த்ரயபு⁴வாமபநேதுமேத-

தா³தா³ய ரூபமகி²லேஶ்வர தே³ஹபா⁴ஜாம் ।
நிஸ்ஸீமகாந்திரஸநீரதி⁴நாऽமுநைவ

மோஹம் விவர்த⁴யஸி முக்³த⁴விலோசநாநாம் ॥ 20॥
உச்சே²த³மேகவிஷயாத்கத²யந்தி போ³தா⁴ந்

மோஹஸ்ய யே க²லு கத²ம் ந ம்ரு’ஷாவதா³ஸ்தே ।

ஶ்ரீவரத³ராஜஸ்தவ: 2

லாவண்யமீஶ தவ யந்நயநைர்நிபீய
தத்ரைவ மோஹமதி⁴கம் த³த⁴தே தருண்ய: ॥ 21॥

ஶுப்⁴ராம்ஶுவக்த்ர ஶுப⁴கோ³சரலாப⁴தோஷாத்
ஸம்ப்ரஸ்தி²தோ ம்ரு’க³த்³ரு’ஶாம் நயநாம்பு³ஜௌக:⁴ ।

த்வத்³பா⁴ஸரித்யத² பி³ப⁴ர்தி மோஹம்
ப்ராய: ப²லந்தி விப²லந்தி ச தை³வசிந்தா: ॥ 22॥

யத்ப்ராணஸம்யமஜுஷாம் யமிநாம் மநாம்ஸி
மூர்திம் விஶந்தி தவ மாத⁴வ கும்ப⁴கேந ।

ப்ரத்யங்க³மூர்ச²த³திவேலமஹாப்ரவாஹ-

லாவண்யஸிந்து⁴தரணாய ததி³த்யவைமி ॥ 23॥
லாவண்ய ஸாக³ரபு⁴வி ப்ரணயம் விஶேஷாத்³-

து³க்³தா⁴ம்பு³ராஶிது³ஹிதுஸ்தவ தர்கயாமி ।
யத்தாம் பி³ப⁴ர்ஷி வபுஷா நிகி²லேந லக்ஷ்மீ-

மந்யாம் து கேவலமதோ⁴க்ஷஜ வக்ஷஸைவ ॥ 24॥
ஸாரஸ்வதம் வத³நபத்³மபு⁴வம் ப்ரவாஹம்

த்ரைஸ்ரோதஸம் ச தவ பாத³பு⁴வம் நிரீக்ஷ்ய ।
ஸர்வப்ரதீகநிகராத்ப்ரவஹந்த்யஜஸ்ர-

மீர்ஷ்யாவதீஶ யமுநா கிமு காயகாந்தி: ॥ 25॥
ஆபூரிதத்ரிபு⁴வநோத³ரமம்ஶுஜாலம்

மந்யே மஹேந்த்³ரமணிவ்ரு’ந்த³மநோஹரம் தே ।
த்வத்³ராக³தீ³பிதஹ்ரு’தா³ம் த்வரிதம் வதூ⁴நாம்

ப்ராப்தே ஸரித்ஸஹசரம் ப்ரலயேऽபி⁴வ்ரு’த்³த⁴ம் ॥ 26॥
யுக்த்யாऽऽக³மேந ச ப⁴வாந் ஶஶிவர்ண ஏவ

நிஷ்க்ரு’ஷ்டஸத்த்வகு³ணமாத்ரவிவர்தபூ⁴மி: ।
த⁴த்தே க்ரு’பாம்பு³ப⁴ரதஸ்த்விஷமைந்த்³ரநீலீம்

ஶுப்⁴ரோऽபி ஸாம்பு³ரஸித: க²லு த்³ரு’ஶ்யதேऽப்³த:³ ॥ 27॥
ஸர்வாதிஶாயிஸஹஜத்³யுதிபூ⁴ஷிதஸ்ய

விஶ்வைகநாயக விபூ⁴ஷணதா⁴ரணம் தே ।
ஆப³த்³த⁴ஸௌஹ்ரு’த³மபாரஸுகா²ம்பு³ராஶே:

வீக்ஷே தவைவ விஷயாதி³குதூஹலேந ॥ 28॥

மத்⁴யே ஸ்பு²ரந்மகரதோரணமண்ட³லஸ்ய
சாமீகராப⁴ரணபூ⁴ஷிதஸர்வகா³த்ர: ।

ஆதி³த்யபி³ம்ப³க³தமாப்ரபதா³த்ஸுவர்ணம்
பா⁴ஸா ப⁴வாநநுகரோதி ப⁴வந்தமேவ ॥ 29॥

ஸேவாரஸாக³தஸுராத்³யநுபி³ம்ப³த்³ரு’ஶ்யம்
பூ⁴ஷாமணிப்ரகரத³ர்ஶிதஸர்வவர்ணம் ।

த்வாம் விஶ்வரூபவபுஷேவ ஜநம் ஸமஸ்தம்
பஶ்யாமி நாக³கி³ரிநாத² க்ரு’தார்த²யந்தம் ॥ 30॥

ஶ‍்ரு’ங்கீ³ஸுவர்ணருசிபிஞ்ஜரிதைகபா⁴கா³-
ந்யங்கே³ஷு தே³வ தவ பூ⁴ஷணமௌக்திகாநி ।

ப்ரத்யக்ஷயந்தி ப⁴வத: ப்ரதிரோமகூப-
விஶ்ராந்திஸாந்த்³ரஜக³த³ண்ட³ஸஹஸ்ரஶோப⁴ம் ॥ 31॥

ஆப³த்³த⁴பங்க்திமஹிதாநி தவ த்ரிதா⁴மந்
வீத்⁴ராணி ஹீரஶகலாநி விபூ⁴ஷணேஷு ।

ஸம்மோஹநாநி ஸரஸீருஹலோசநாநாம்
மந்த்ராக்ஷராணி கலயே மகரத்⁴வஜஸ்ய ॥ 32॥

ஆபாத³மௌலிவித்⁴ரு’தேஷு விபா⁴ந்தி தே³வ
ஸ்தூ²லேந்த்³ரநீலமணயோ மணிபூ⁴ஷணேஷு ।

ராகா³து³பேத்ய தவ ஸுந்த³ர தத்தத³ங்க³-
லக்³நாநி லோகஸுத்³ரு’ஶாமிவ லோசநாநி ॥ 33॥

த்வாம் வீக்ஷ்ய முக்தித³ ஜநாஸ்தரணிம் ஸகா²யம்
பி⁴ந்த்³யு: கிலேதி தவ பூ⁴ஷணபத்³மராகா:³ ।

ஶங்கே சிரம் ஜநத்³ரு’ஶ:ஸ்வகரை:க்ஷிபந்தி
தந்மாத்ரதோऽபி தவ முக்தித³தாமபு³த்³த்⁴வா ॥ 34॥

பாதா³வுபேந்த்³ர ஸுகுமாரதமாவிமௌ தே
பூ⁴ஷாப⁴ராத³ருணிமாநமிவோத்³வமந்தௌ ।

இத்த²ம் கிமஸ்தி ஸுகுமாரமிதீவ போ³த்³து⁴ம்
லோகத்ரயேऽபி ச கரை:ஸ்ப்ரு’ஶத: பதா³ர்தா²ந் ॥ 35॥

மூர்திம் ப்ரஸாத⁴யதி தே சரணாம்ஶுபுஞ்ஜ:

தாம் ஜைமிநி: கத²மதீ⁴ஶ நிராகரோது ।
ஸர்வத்ர யோக³முபபாத³யதாऽருணிம்ந:

தேநாருணாதி⁴கரணே ஹி முநி:ஸ ப⁴க்³ந: ॥ 36॥
அந்தஸ்தமாம்ஸி யமிநாமபஸாரயந்தீ

ஹ்ரு’த்பங்கஜாந்யபி ச நாத² விகாஸயந்தீ ।
ப⁴க்தப்ரவேகப⁴வவாரிநிதே⁴ஸ்தரண்யோ:

த்வத்பாத³யோர்ஜயதி காऽபி மயூக²மாலா ॥ 37॥
முஷ்ணந்ப்ரபா⁴தஸமயேஷு முராந்தகாரிந்

அங்க்⁴ரித்³வயஶ்ரியமஹஸ்கரதஸ்கரஸ்தே ।
யத்ப்ராப்யதே ந கரப⁴ங்க³மமுஷ்ய பா³ல-

மித்ரத்வமேவ மிஷதி த்⁴ருவமத்ர ஹேது: ॥ 38॥
அங்க்⁴ரித்³வயஸ்ய தவ ஸந்ததமந்தரங்க³-

மம்போ⁴ஜவர்க³மிஹ யோஜயதி ஶ்ரியா யத் ।
உத்கோசதா³நமித³முஷ்ணகரஸ்ய பா³ல்யாத்

தத்காந்திரத்நசயசோரணதத்பரஸ்ய ॥ 39॥
பா⁴நுர்நிஶாஸு ப⁴வத³ங்க்⁴ரிமயூக²ஶோபா⁴

லோபா⁴த்ப்ரதாப்ய கிரணோத்கரமாப்ரபா⁴தம் ।
தத்ரோத்³த்⁴ரு’தே ஹுதவஹாத்க்ஷணலுப்தராகே³

தாபம் ப⁴ஜத்யநுதி³நம் ஸ ஹி மந்த³தாத: ॥ 40॥
தௌல்யம் வத³ந்து கவயஸ்தருபல்லவாநாம்

முக்³தா⁴ஸ்த்வதீ³யசரணேந முகுந்த³ கிம் தை: ।
தாந்யேவ தத்தத³த⁴ரோஷ்ட²மிஷாத்ததா³நீம்

கம்பம் ப⁴ஜந்தி கத²யந்தி கிலாத்மநைச்யம் ॥ 41॥
பத்³மோபமாத்பத³யுகா³த்தவ ரத்நக³ர்பா⁴-

ஜ்ஜாதேதி பத்³மஸத்³ரு’ஶாக்ரு’திமாஹுரேநாம் ।
கார்யம் ஹி காரணகு³ணாநதிவர்தி லோகே

ப்ராய: பதங்க³பதிவாஹ விலோகயாம: ॥ 42॥
கல்யாணஶாலிகமலாகரலாலநீய-

மாஸேவகஶ்ருதிமநோஹரநாதி³ஹம்ஸம் ।
ஆமோத³மேது³ரமருந்நமிதாலிகாந்தம்

ஶங்கே தவேஶ்வர பத³ம் ஶதபத்ரமேவ ॥ 43॥
ஸ்பர்ஶம் யயோ:ஸமதி⁴க³ம்ய ஜ²டித்யஹல்யா

தே³வீ ச பூ⁴ரப⁴வது³ஜ்ஜி²தஸர்வபங்கா ।
தாப்⁴யாம் க⁴டேத ஸமதா ப⁴வத: பதா³ப்⁴யாம்

ஆஜந்மபங்கவஸதே: கத²மம்பு³ஜஸ்ய ॥ 44॥
மாதங்க³ஶைலமணிஶேக²ர தே பதா³ப்⁴யாம்

மோஹேந ஸாம்யமநுசிந்த்ய க்ரு’தாபராத⁴ம் ।
ஶங்கே ஸரோஜமநயோருப⁴யோருபேத்ய

ரேகா²ச்ச²லேந ஸததம் வித³தா⁴தி ஸேவாம் ॥ 45॥
லேகா²தி⁴நாத²வநபல்லவதை⁴ர்யசோரே

ரேகா²மயம் பத³தலே கமலம் யதே³தத் ।
தத்ரைவ விஶ்ரமஜுஷோऽச்யுதராக³லக்ஷ்ம்யா:

க்ரீடா³நிஶாந்தகமலம் ததி³தி ப்ரதீம: ॥ 46॥
யஸ்யா:ஸ்வமூர்த்யநுகு³ணாக்ரு’திஶக்தியுக்த:

பாதா³ம்பு³ஜத்³வயமிஷாத்கமடா²தி⁴ராஜ: ।
மூலே வஸத்யுசிதமேவ நிக³த்³யதே ஸா

மூர்திர்மஹாபுருஷ தேऽகி²லலோகரூபா ॥ 47॥
கிம் த்³வாத³ஶாத்மநி ரவௌ ப⁴க³வந்த்⁴ரு’தேர்ஷ்ய:

சந்த்³ரஸ்ததோऽப்யதி⁴கதாமதி⁴க³ந்துமேவ ।
ஏதே தவேஹ த³ஶ பா⁴ந்தி பதா³ங்கு³லீஷு

ஸ்வாத்மாந இத்யஜநி சித்தத்³ரு’க³ர்ணவேப்⁴ய: ॥ 48॥
பா⁴ஸா பத³ம் தவ ரமாதி⁴ப பூ⁴ஷயந்தி

ஸம்ஸேவகாம்ஶ்ச விபு³தா⁴ந் பரிதோஷயந்தி ।
நாத²க்ஷிபந்தி ச தமாம்ஸி நகே²ந்த³வஸ்தே

ஸம்ஶோஷயந்த்யபி து ப⁴க்தப⁴வாம்ம்பு³ராஶிம் ॥ 49॥
க³ங்கா³ச்ச²லேந தவ நி:ஸ்ரு’தமூர்த்⁴வகா³ண்ட³-

ஸங்க⁴ட்டநாத்பத³நகா²க்³ரமயூக²லேஶம் ।
ஆலோக்ய நூநமமரா: பதிதம் பயோதா⁴-

வாமத்²ய தம் ஜக்³ரு’ஹுரீஶ ததி³ந்து³ரூபம் ॥ 50॥

varadarAjastavaH2.pdf 7



ஶ்ரீவரத³ராஜஸ்தவ: 2

பாதா³நமத்ஸுரஶிரோமணிபத்³மராகா³ந்
ஸத்³ய:ஸ்பு²ரத்ஸஹஜருக்ப்ரகராந்கராக்³ரை: ।

முக்தாமயாந்வித³த⁴தாம் ப்ரகடம் முராரே
ஜைவாத்ரு’கத்வமுசிதம் நநு தே நகா²நாம் ॥ 51॥

யத்தே பதா³ம்பு³ருஹமம்பு³ருஹாஸநேட்³யம்
த⁴ந்யா: ப்ரபத்³ய ஸக்ரு’தீ³ஶ ப⁴வந்தி முக்தா: ।

நித்யம் ததே³வ ப⁴ஜதாமதிமுக்தலக்ஷ்மீ-
யுக்தைவ தி³வ்யமணிநூபுரமௌக்திகாநாம் ॥ 52॥

நாத² த்வத³ங்க்⁴ரிநக²தா⁴வநதோயலக்³நா:
தத்காந்தலேஶகணிகாஜலதி⁴ம் ப்ரவிஷ்டா: ।

தா ஏவ தஸ்ய மத²நேந க⁴நீப⁴வந்த்யோ
நூநம் ஸமுத்³ரநவநீதபத³ம் ப்ரபந்நா: ॥ 53॥

ஸவ்யாபஸவ்யஶரமோக்ஷக்ரு’தீக்ஷுத⁴ந்வா
ஜங்கே⁴ தவ ஸ்வஶரதீ⁴ இதி ஸந்தி³ஹாந: ।

ஆலோகதேऽங்க்⁴ரிகடகோத்³க³தருக்ச²லேந
ந்யஸ்யாபி⁴தோ நிஜஶராநநுரூபபா⁴வம் ॥ 54॥

ஜாநுத்³வயம் தவ ஜக³த்த்ரயநாத² மந்யே
மாரஸ்ய கேலிமணித³ர்பணதாமுபேதம் ।

ஆலோகயந் யத³வதா³தமநோஜ்ஞவ்ரு’த்தம்
ரூபம் நிஜம் கலயதே விபரீதமேஷ: ॥ 55॥

ஊரோ: கிமந்யத³யதாமுபமாநபா⁴வம்
வாமஸ்ய த³க்ஷிணமமுஷ்ய ச தம் விஹாய ।

ரம்பா⁴த³ய:ஸத்³ரு’ஶ இத்யுசிதம் கிமேதத்³-
யஸ்யோர்வஶீ ஸுப⁴க³ஸாऽபி விபூ⁴திலேஶ: ॥ 56॥

நாத² த்வயா பரிஹிதம் வரவர்ணிநீநாம்
ராக³ஸ்ய யத்³வஸநமாஸ்பத³தாம் பி³ப⁴ர்தி ।

ஸௌந்த³ர்யஸாரநிலயேந கடீதடேந
தஸ்யைவ கிந்நு மஹிமா பரிஶீலநஸ்ய ॥ 57॥

ஸம்ப்ராப்ய ஸாரஸநமத்⁴யதலோத³யாத்³ரிம்
மத்⁴யாம்ப³ரம் மஸ்ரு’ணயந்நருணைர்மயூகை:² ।

ஸம்வீக்ஷ்யதே ஸுக்ரு’திபி⁴ர்மணிரேஷ பூஷா
ஸம்ஸாரராத்ர்யுபரதிம் க³தவத்³பி⁴ரேவ ॥ 58॥

நாபே⁴ரபூ⁴த்தவ சதுர்பு⁴ஜ நாந்தரிக்ஷம்
யந்நாபி⁴ரேவ யது³நேதரியம் ததோऽபூ⁴த் ।

நாப்⁴யா இதி ஶ்ருதிவிபர்யயகே³ விப⁴க்தீ
தாம் ஜைமிநேரநுஸஸார பஶோஶ்ச ஸூத்ரம் ॥ 59॥

ஆரோபமத்⁴யவஸிதிம் ச விநா தவாஸ்யாம்
நாபௌ⁴ ஸர:பத³முபைதி கத²ம் நு வ்ரு’த்திம் ।

ஸாக்ஷாதி³யம் ஸரஸிஜஸ்ய ஸமுத்³ரஶாயிந்
உத்பத்திபூ⁴ரிதி ஹி நாயக நாயமூஹ: ॥ 60॥

கல்பாந்தரேஷு விததிம் கமலாஸநாநாம்
பூ⁴யோऽபி கர்துமிவ பூ⁴ரி ரஜோ த³தா⁴நம் ।

நாபி⁴ஹ்ரதே³ஸமுதி³தம் நலிநம் தவைத-
த்³பூ⁴யாத்ஸதை³வ மம பூ⁴திகரம் முராரே ॥ 61॥

உல்லாஸயத்யுத³ரப³ந்த⁴நிப³த்³த⁴தி³வ்ய-
ஶோணாஶ்மரஶ்மிகலிகாவலிரச்யுதைஷா ।

ஆகா³ம்யநேகஶதகல்பவிதா⁴த்ரு’க³ர்ப⁴-
நாப்⁴யுத்³க³தாம்பு³ருஹகுட்மலபங்க்திஶோபா⁴ம் ॥ 62॥

ஊர்த்⁴வம் விரிஞ்சிப⁴வநாத்தவ நாபி⁴பத்³மா-
த்³ரோமாவலீபத³ஜுஷஸ்தமஸ: பரஸ்தாத் ।

முக்தௌக⁴மண்டி³தமுர:ஸ்த²லமுந்மயூக²ம்
பஶ்யாமி தே³வ பரமம் பத³மேவ ஸாக்ஷாத் ॥ 63॥

ஸாலைருத³ம்ஶுசயரத்நலலந்திகாட்⁴யை:
ஸ்பீ²தோல்லஸத்குஸுமயா வநமாலயா ச ।

விப்⁴ராஜதே விபுலமேநது³ரஸ்த்வதீ³ய-
மந்த:புரம் ஜலதி⁴ராஜகுமாரிகாயா: ॥ 64॥

ப்ராலம்பி³காமுபக³தாஸ்தவ பத்³மராகா:³
ப்ரத்யக்³ரக⁴ர்மகரமண்ட³லநிர்விஶேஷா: ।

பர்யங்ககே வரத³ வக்ஷஸி பா⁴ந்தி லக்ஷ்ம்யா:
க்ரீடோ³பப³ர்ஹதிலகா இவ பார்ஶ்வபா⁴ஜ: ॥ 65॥

அஸ்து த்ரயீமயதநுஸ்தவ லம்ப³நாலீ-

ரத்நைஸ்திரஸ்க்ரியத ஏவ ததா²ऽபி பா⁴நு: ।
ஸோட: ⁴ ஸதாம் ப³த நிஶாந்தமுபாக³தாநாம்

ஏவம் திரஸ்க்ரு’தீ³ஶ்வர க:ஸமர்த:² ॥ 66॥
நஷ்டேऽபி ப⁴ஸ்மநி வநே கி³ரிஶேந த³க்³த⁴ம்

ஸ்த்ரீணாம் ஹ்ரு’தீ³ஶ மத³நம் ப்ரதிபோ³த⁴யந்த: ।
ப⁴ஸ்மோச்சயே க்ரு’தகசப்ரதிபோ³த⁴நம் தம்

ஶுக்ரம் ஜயந்து ந கத²ம் தவ ஹாரதாரா: ॥ 67॥
உத்ப்ரேக்ஷயத்யதி⁴பு⁴ஜாந்தரமுல்லஸந்தீ

பார்ஶ்வத்³வயே பரமபூருஷ ஹாரமாலா ।
தத்ரத்யகாந்திஸரிதஸ்தரலை: ப்ரணுந்நாம்

ஊர்ம்யுத்கரைருப⁴யத:ஸிதபே²நபங்க்திம் ॥ 68॥
த்வாம் ஸர்வபூ⁴தமயமாஶ்ரிதஸர்வவர்ணம்

யத்³வைஜயந்த்யுபக³தாச்யுத ஸர்வக³ந்த⁴ம் ।
தேநைவ கிம் த்ரிபு⁴வநைகமஹாவதா³ந்ய-

ஸாரூப்யமாவஹதி தே ஸகலாபி⁴நந்த்³யம் ॥ 69॥
தாராபி⁴ராமபரிணாஹலஸத்ஸிதாப்⁴ரம்

தாபிஞ்ச²மேசகமுர: ஶரத³ந்தரிக்ஷம் ।
ப்ராப்யைவ தே³வ தவ கௌஸ்துப⁴பூர்ணசந்த்³ர:

பூர்ணாம் பி³ப⁴ர்தி புருஷோத்தம காந்திரேகா²ம் ॥ 70॥
நாபீ⁴ ஸரோஜகிரணைர்மணிராஜபா⁴பி: ⁴

ஆத்மப்ரபா⁴பி⁴ரபி ஸம்வலிதம் விபா⁴தி ।
ஶ்ரீவத்ஸவிக்³ரஹஜுஷ: ப்ரக்ரு’தேஸ்த்வதீ³யம்

வக்ஷ: பரீதமிவ ஸத்த்வரஜஸ்தமோபி:⁴ ॥ 71॥
வக்ஷ:ஸ்த²லம் வரத³ நந்த³நமாஶ்ரிதஸ்தே

யேஷாம் விபா⁴தி ஹரிசந்த³ந ஏவ மத்⁴யே ।
ஏதே சதுர்பு⁴ஜ பு⁴ஜாஸ்தவ தஸ்ய ஶாகா:²

ஶங்கே கராப்³ஜத³லகோமலிதாக்³ரபா⁴கா:³ ॥ 72॥
ஜாத்யைவ யத்³வரத³ பல்லவராக³ ஏஷ

யல்லால்யதே ச ப⁴வதா கடகே நிவேஶ்ய ।
மந்யே மணிஸ்தது³பக³ம்ய மதா³ந்த⁴பா⁴வம்

ஸாக்ஷாத³யம் ஸவிதுரேவ கரோத்யவஜ்ஞாம் ॥ 73॥
ஐந்த்³ரோபலப்ரப⁴மதோ⁴ பு⁴ஜத³ண்ட³நாலம்

ஏகத்ர சக்ரமபரத்ர ச ஶங்க²ஹம்ஸம் ।
த்³ரு’ஷ்ட்வா கத²ம் ந கலயேமஹி காந்திஸிந்தோ:⁴

உத்பு²ல்லபத்³மயுக³மூர்த்⁴வகரத்³வயம் தே ॥ 74॥
சந்த்³ரார்கசாருதரஶங்க²ரதா²ங்க³ஶோபா⁴

ஸம்பா⁴வ்யராத்ரிதி³வஸாத்மகபார்ஶ்வயுக்³மம் ।
நக்ஷத்ரத்³ரு’ஶ்யநவமௌக்திகஹாரிரூபம்

மந்யே மஹாபுருஷரூபத⁴ரம் ப⁴வந்தம் ॥ 75॥
ஸம்வர்தஜ்ரு’ம்பி⁴தவிகர்தநது³ர்நிரீக்ஷம்

பஶ்யாமி த³க்ஷிணகரே தவ சக்ரராஜம் ।
தை³த்யௌக⁴ஸிந்து⁴பதிமந்த²மஹாசலஸ்ய

பா³ஹோ: ப்ரதாபக⁴நமித்³த⁴மிவோத்³க³தம் தே ॥ 76॥
ஆபா⁴தி தே³வ வித்⁴ரு’தஸ்தவ ஸவ்யபாணௌ

அந்தர்ப³ஹிஶ்ச ஶுசிரச்யுத பாஞ்சஜந்ய: ।
அந்தேவஸந்நிவ க³லஸ்ய கு³ரோர்க³பீ⁴ர

த்⁴யாநக்ரியோபநிஷத³த்⁴யயநார்த²மேஷ: ॥ 77॥
கௌமோத³கீ ஸ்பு²ரதி தே கரபல்லவாக்³ரே

வைரிஞ்சவாக்யவிக்ரு’தேவ ஸரஸ்வதீ ஸா ।
த்ரிஸ்ரோதஸஸ்தவ பதா³ப்³ஜபு⁴வோ விஶேஷம்

ஆகாங்க்ஷ்ய பாணிகமலாத்தவ நிஸ்ஸரந்தீ ॥ 78॥
ஹஸ்தே விராஜதி தவாப⁴யமுத்³ரிதேऽஸ்மிந்

அவ்யாஜகோமலருசிப்ரகராபி⁴ராமே ।
வஜ்ரோர்மிகாம்ஶுநிகர: கமலாதி⁴ராஜ்ய

பட்டாபி⁴ஷேகஸலிலௌக⁴ இவாவதா³த: ॥ 79॥
நாமைவ தே வரத³ வாஞ்சி²ததா³த்ரு’பா⁴வம்

வ்யாக்²யாநதோ ந வஹஸே வரதா³நமுத்³ராம் ।
ந ஹ்யாக³மோதி³தரஸ: ஶ்ருதிஸித்³த⁴மர்த²ம்

லிங்கே³ந போ³த்⁴யமுரரீகுருதே விபஶ்சித் ॥ 80॥
ஆபா⁴தி மௌக்திககு³ணக்³ரதி²தைரநல்பை:

நீலோத்பலைர்வலயிதஸ்தவ நாத² கண்ட:² ।
ஸம்வர்தமேக⁴வஸதிம் த்⁴வநநைஸ்தத³ந்தை:

நிஶ்சித்ய தந்நிகடகை³ரிவ மேக⁴டி³ம்பை: ⁴ ॥ 81॥
யத்³ப்³ரஹ்மணஶ்ச ஜநிபூ: ⁴ ப்ரியமிந்த³ராயா:

ஸஸ்பர்த⁴மோஷதி⁴பதௌ ச ஸகர்ணிகம் ச ।
ஏதைர்கு³ணைர்கு³ணநிதே⁴ கதமஸ்த்வதீ³யம்

வக்த்ரம் மநோஜ்ஞமவக³ச்ச²து நாரவிந்த³ம் ॥ 82॥
வக்த்ரேண தே யத³பி⁴பூ⁴தமபூ⁴த்ஸரோஜம்

தந்நாபி⁴பூ⁴தமிதி ஶப்³த³மவாச்யநூநம் ।
ஶப்³த³ச்ச²லாத³பநிநீஷு ஜநாபவாத³ம்

நாபே⁴ரபூ⁴த்தவ ரமாதி⁴ப விஶ்ருதாய: ॥ 83॥
உந்மீலயந்குமுத³முஜ்ஜ்வலயந் கி³ரீஶம்

உந்மூலயந்விஷமவாஹப⁴வாபி⁴தாபம் ।
உத்³தீ³பயந்வரவதூ⁴ஜநதாநுராக³ம்

உத்³யோததே வரத³ தே வத³நாம்ரு’தாம்ஶு: ॥ 84॥
பக்ஷத்³வயக்ரஶிமபோஷவிபா⁴வ்யமாந-

சாந்த்³ராயணவ்ரதநிஷேவண ஏஷ நித்யம் ।
குர்வந்ப்ரத³க்ஷிணமுபேந்த்³ர ஸுராலயம் தே

லிப்ஸுர்முகா²ப்³ஜருசிமேவ தபஸ்யதீந்து:³ ॥ 85॥
நாத² த்வதீ³யமகலங்கமிமம் முகே²ந்து³ம்

ஆபீய த்ரு’ப்யதி ஸதா³ வஸுதா⁴ யதஸ்தே ।
தேநைவ கிம் நவஸுதா⁴ரஸகோ³சரோऽபூ⁴த்

இந்து:³ கலங்கமலிநீக்ரு’தமத்⁴யபா⁴க:³ ॥ 86॥
ஆஶ்ரித்ய நூநமம்ரு’தத்³யுதய: பத³ம் தே

தே³ஹக்ஷயே வித்⁴ரு’ததி³வ்யபதா³பி⁴முக்²யா: ।
லாவண்யபுண்யநிசயம் ஸுஹ்ரு’தி³ த்வதா³ஸ்யே

விந்யஸ்ய யாந்தி மிஹிரம் ப்ரதிமாஸபி⁴ந்நா: ॥ 87॥

த்வத்³வக்த்ரஸாம்யமயமம்பு³ஜகோஶமுத்³ரா-
ப⁴ங்கா³த்ததத்ஸுஷமமித்ரகரோபக்ல்ரு’ப்த்யா ।

லப்³த்⁴வாऽபி பர்வணி விது: ⁴ க்ரமஹீயமாந:
ஶம்ஸத்யநீத்யுபசிதாம் ஶ்ரியமாஶுநாஶாம் ॥ 88॥

த்³ரு’க்³ப்⁴யாம் முகுந்த³ ம்ரு’க³லோசநகோமலாப்⁴யாம்
ஜாதாதி⁴கத்³யுதி விலோக்ய தவாநநாப்³ஜம் ।

மந்யே ஸ்வமண்ட³லமிதோऽப்யதி⁴கம் விதி⁴த்ஸு:
தஸ்மிந்பி³ப⁴ர்தி ம்ரு’க³மேவ ஜட:³ஸிதாம்ஶு: ॥ 89॥

மாலிந்யமப்³ஜஶஶிநோர்மது⁴லிட்கலங்கௌ
த⁴த்தோ முகே² து தவ த்³ரு’க்திலகாத்மநாऽऽபா⁴ம் ।

தோ³ஷாவத: க்வசந மேலநதோ கு³ணத்வம்
வக்துர்யதே²ஶ வசஸி ப்⁴ரமவிப்ரலம்பௌ⁴ ॥ 90॥

ஆமோத³காந்தப்⁴ரு’த³ஹர்நிஶமேகரூபம்
ஆஸேவிதம் த்³விஜக³ணைர்தி³விஷத்³க³ணைஶ்ச ।

அங்காதி⁴ரூட⁴ஸஹஜஶ்ரி முக²ம் த்வதீ³யம்
ஶங்காமஹே வரத³ஸம்ஹதமப்³ஜயுக்³மம் ॥ 91॥

பி³ம்ப³ஸ்தவாயமத⁴ர: ப்ரதிபி³ம்ப³நேந
யுக்தம் ஸதா³ யுவதிமாநஸத³ர்பணேஷு ।

பி³ம்பா³த⁴ர: கவிபி⁴ரீஶ்வர வர்ண்யஸே த்வம்
ஏதாவதைவ ந து துச்ச²ப²லோபமாநாத் ॥ 92॥

வித்³யாமயேஷு தவ நி:ஶ்வஸிதேஷ்வபூர்வம்
வித்³யாவிஶேஷமிவ ஶிக்ஷிதுமந்தராத்மந் ।

வாண்யா:ஸதா³ தவ முகா²ம்பு³ருஹே வஸந்த்யா:
காயப்ரபே⁴வ லஸதி ஸ்மிதசந்த்³ரிகா தே ॥ 93॥

தாபத்ரயௌஷத⁴வரஸ்ய தவ ஸ்மிதஸ்ய
நி:ஶ்வாஸமந்த³மருதா நிபு³ஸீக்ரு’தஸ்ய ।

ஏதே கட³ங்க³ரசயா இவ விப்ரகீர்ணா
ஜைவாத்ரு’கஸ்ய கிரணா ஜக³தி ப்⁴ரமந்தி ॥ 94॥

ஸித்³தௌ⁴ஷத⁴ம் ஜயதி தேऽத⁴ரரத்நபாத்ரே
தாபத்ரயீ ஜ²டிதி முஞ்சதி யேந ஸிக்தம் ।

மந்யே துஷாரகிரணம் கு³ணலேஶயோகா³-
த³ஸ்யைவ வாரிஜவிலோசந கல்கபுஞ்ஜம் ॥ 95॥

ஆதந்வதாமவயவேஷு க³தாக³தாநி
யுக்தாத்மநாம் வரத³ யௌவதசக்ஷுஷாம் ச ।

விஶ்ராந்திபூ⁴ர்விது⁴கரப்ரகராவதா³தா
மந்த³ஸ்மிதச்ச²விரியம் தவ மாம் புநாது ॥ 96॥

நி:ஶ்வாஸமந்த³மலயாநிலகந்த³லேந
நிர்ஹாரிணா ப³ஹுதரேண ச ஸௌரபே⁴ண ।

நாஸாபுடௌ நலிநலோசந தே மநோஜ்ஞௌ
மந்யே ஸதை³வ மது⁴மாத⁴வயோர்நிவாஸௌ ॥ 97॥

ஸஞ்சாரஶாலி தவ நி:ஶ்வஸிதே ஸமஸ்த-
வேதே³திஹாஸவபுஷி த்³விபஶைலநாத² ।

நாபீ⁴ஸரோருஹநவாருணமண்ட³லே ச
மந்யே மது⁴வ்ரதகுலம் மது⁴வித்³யயோக்தம் ॥ 98॥

தே³ஹாத்³வத³ந்தி ஜநநம் முநயஸ்திலாநாம்
தே³வேந்த்³ரவந்த்³யசரணாம்பு³ஜ தாவகீநாத் ।

நாராயணைதது³சிதம் ப்ரகடீகரோதி
நாஸாபி⁴தா⁴நமிஹ தி³வ்யதிலப்ரஸூநம் ॥ 99॥

நேத்ரே தவ க்வ ப⁴க³வந் க்வ ச புண்ட³ரீகம்
ப்³ரூதே தயோஸ்தது³பமாநமதா²பி வேத:³ ।

ஸர்வாத்மநஸ்தவ ஸமாதி⁴கவஸ்த்வலாபா⁴-
தா³காஶவத்ஸ க²லு ஸர்வக³தத்வமாஹ ॥ 100॥

ஸாம்யப்⁴ரமாத³விநயேந ஸமுந்நதஸ்ய
ஸவ்யம் தவாக்ஷி ஹரதி ஶ்ரியமம்பு³ஜஸ்ய ।

தஸ்யாபி தாம் ஸமதி⁴காம் தநுதே யத³ந்யத்³-
தா³க்ஷிண்யமேவ த³நுஜாஹித தத்ர மூலம் ॥ 101॥

பத்³மாநுராக³ஜுஷி லோஹிதஶுக்லக்ரு’ஷ்ணாம்
ஆஸேது³ஷி ப்ரக்ரு’திமாத்³ரு’தமீநரூபே ।

ஶ்ருத்யந்தபா⁴ஸிநி மதா³வலஶைலநாத²
த்வல்லோசநே த்வயி ச பா⁴தி ந மே விஶேஷ: ॥ 102॥

முக்த: ப்ரஜாபதிரயம் மம த³ர்ஶநாதி³-
த்யந்யம் விதா⁴துமநஸஸ்தவ பா⁴லஜாதா ।

க⁴ர்மாம்பு³பி³ந்து³ததிரேவ கிரீடமூல-

ப்ரத்யுப்தமௌக்திகததிச்ச²லதோ விபா⁴தி ॥ 103॥
ராஜந்த்யநர்க⁴மணிஸங்க⁴மயே கிரீடே

ராஜீவலோசந ந நீலமணிப்ரவேகா: ।
ஆக்⁴ராய க³ந்த⁴மநிலஸ்தவ குந்தலாநாம்

அந்த: ப்ரவேஷ்டுமநஸ: பரிதோ நிலீநா: ॥ 104॥
ஆபாத³மாசிகுரபா⁴ரமஶேஷப⁴ங்க³ம்

ஆநந்த³வ்ரு’ந்த³லஸிதம் ஸுத்³ரு’ஶாமஸீமம் ।
அந்தர்மம ஸ்பு²ரது ஸந்ததமந்தராத்மந்

அம்போ⁴ஜலோசந தவ ஶ்ரிதஹஸ்தஶைலம் ॥ 105॥
இதி அப்பய்யதீ³க்ஷிதேந்த்³ரவிரசித:ஶ்ரீவரத³ராஜஸ்தவ:ஸம்பூர்ண: ।

